
0.0.1 pubbaṇhasuttaṃ

1. ye hi bhikkhave, sattā pubbanhasamayaṃ kāyena

sucaritaṃ caranti, vācāya sucaritaṃ caranti, manasā

sucaritaṃ caranti, supubbanho bhikkhave tesaṃ sat-

tānaṃ.

2. ye hi bhikkhave sattā majjhantikaṃ samayaṃ kā-

yena sucaritaṃ caranti, vācāya sucaritaṃ caranti, ma-

nasā sucaritaṃ caranti, sumajjhantiko bhikkhave te-

saṃ sattānaṃ.

3. ye hi bhikkhave sattā sāyanhasamayaṃ kāyena su-

caritaṃ caranti, vācāya sucaritaṃ caranti, manasā su-

caritaṃ caranti, susāyanho bhikkhave tesaṃ sattānanti.

sunakkhattaṃ sumaṅgalaṃ,

suppabhātaṃ suvuṭṭhitaṃ;

sukhaṇo sumuhutto ca,

suyiṭṭhaṃ brahmacārisu.

padakkhiṇaṃ kāyakammaṃ,

vācākammaṃ padakkhiṇaṃ;

padakkhiṇaṃ manokammaṃ,

paṇidhiyo padakkhiṇā.

padakkhiṇāni katvāna,

labhatatthe padakkhiṇe

te atthaladdhā sukhitā,

virūḷhā buddhasāsane;

arogā sukhitā hotha,

saha sabbehi ñātibhī'ti.


